
ஒரு பில்லியன் மக்களிடையே பொறுப்பான கழிவு
மேலாண்மை குறித்த நடத்தை மாற்றத்தை ஏற்படுத்த, 'ரெசிகல்'

(Recykal) நிறுவனத்தின் முயற்சியில் இணைகிறார் சச்சின்
டெண்டுல்கர்

சென்னை – 14 நவம்பர், 2026 இந்தியாவின் முன்னணி கழிவு மேலாண்மை மற்றும் வட்டப் பொருளாதார (circular
economy) தொழில்நுட்பத் தளமான 'ரெசிகல்' (Recykal), கிரிக்கெட் ஜாம்பவான் சச்சின் டெண்டுல்கர் ஒரு மூலோபாய
முதலீட்டாளராக (strategic investor) நிறுவனத்தில் இணைந்திருப்பதாக அறிவித்துள்ளது. இது, பொறுப்பான கழிவு
மேலாண்மைப் பழக்கத்தை ஒரு தேசியப் பண்பாக மாற்றும் நிறுவனத்தின் நோக்கத்தை மேலும் வலுப்படுத்துகிறது.

இந்தியாவின் மிகவும் நம்பிக்கைக்குரிய விளையாட்டு ஆளுமைகளில் ஒருவரான சச்சின் டெண்டுல்கரும், இந்தியாவின்
முன்னோடி வட்டப் பொருளாதாரத் தளமான 'ரெசிகல்' நிறுவனமும் ஒரு பொதுவான நம்பிக்கையின் அடிப்படையில்
இணைந்துள்ளன: அதாவது, இந்தியாவின் கழிவு மேலாண்மைச் சவால் என்பது, அடிப்படையில் மக்களின் நடத்தையில்
மாற்றம் தேவைப்படும் ஒரு சவாலாகும். 'ரெசிகல்' நிறுவனம் சமீபத்தில் 23 மில்லியன் அமெரிக்க டாலர் முதலீட்டைத்
திரட்டியதைத் தொடர்ந்து, இந்த புதிய கூட்டணி உருவாகியுள்ளது. கழிவுகளைக் கையாளும் விதம் குறித்து
இந்தியர்களிடையே ஒரு தேசிய அளவிலான மாற்றத்தை ஏற்படுத்தவும், கழிவுகளை வெறும் குப்பையாகக் கருதாமல்,
மீண்டும் மீட்கப்படக்கூடிய மற்றும் மறுபயன்பாட்டிற்கு உட்படுத்தப்படக்கூடிய ஒரு மதிப்புமிக்க வளமாகப் பார்க்கவும்
இது ஊக்குவிக்கும்.

இந்தக் கூட்டணி குறித்து, 'ரெசிகல்' நிறுவனத்தின் மூலோபாய முதலீட்டாளரான சச்சின் டெண்டுல்கர் கூறுகையில்,
"எனது விளையாட்டு வாழ்க்கையில், நீடித்த வெற்றி என்பது ஒழுக்கம் மற்றும் தொடர்ச்சியான முயற்சிகளின் மூலமே
கிடைக்கிறது என்பதைக் கற்றுக்கொண்டேன். தூய்மையான இந்தியாவை உருவாக்குவதற்கும் இதுவே பொருந்தும்.
அன்றாடப் பிரச்சினையொன்றைத் தீர்க்க 'ரெசிகல்' நிறுவனம் தொழில்நுட்பத்தைப் பயன்படுத்தும் விதம் என்னைக்
கவர்ந்தது. ஒரு பில்லியன் மக்களிடையே நடத்தை மாற்றத்தை ஏற்படுத்த தொழில்நுட்பத்தைப் பயன்படுத்தும் 'ரெசிகல்'
நிறுவனத்தின் நோக்கம் எனக்கு மிகவும் பிடித்துள்ளது. நாமெல்லாம் இணைந்து, மக்கள் அன்றாட வாழ்வில் பொறுப்பான
முடிவுகளை எடுக்க ஊக்குவிப்போம் என்று நம்புகிறேன்," என்று தெரிவித்தார்.

மூலோபாய முதலீட்டாளராக, பொறுப்பான கழிவு மேலாண்மைப் பழக்கத்தை அன்றாட வழக்கமாக மாற்றும் தேசிய
அளவிலான இயக்கத்திற்கு சச்சின் டெண்டுல்கர் தலைமை தாங்குவார். இது 'தூய்மை இந்தியா' (Swachh Bharat)
இயக்கத்தின் அடுத்த கட்டத்திற்கு வலுசேர்க்கும். சச்சின் டெண்டுல்கருடனான இந்த இணைப்பின் மூலம், கழிவுகளை
முறையாகத் திருப்பி அளித்தல், பொறுப்புடன் மறுசுழற்சி செய்தல் மற்றும் வட்டப் பொருளாதாரத்தில் பங்கேற்பது
ஆகியவற்றை ஒவ்வொரு இந்தியரின் இயல்பான பழக்கமாக மாற்ற 'ரெசிகல்' நிறுவனம் இலக்கு கொண்டுள்ளது. இந்தக்



கூட்டாண்மை குறித்துப் பேசிய ரெசைக்கலின் தலைமைச் செயல் அதிகாரி மற்றும் இணை நிறுவனர் அபய்
தேஷ்பாண்டே, "வட்டப் பொருளாதாரம் என்பது அடிப்படையில் ஒரு தொழில்நுட்பச் சிக்கல்தான் என்ற எளிய
நம்பிக்கையின் அடிப்படையில் ரெசைக்கல் உருவாக்கப்பட்டது. பேக்கேஜிங் கழிவுகள் மீட்கப்படும் முறையை
மாற்றுவதற்காக, தொழில்நுட்பம், தளவாடங்கள் மற்றும் நடத்தை மாற்றம் ஆகியவற்றை ஒன்றிணைக்கும்
வைப்புத்தொகை திரும்பப் பெறும் அமைப்புகள், இந்தக் கோட்பாட்டின் மிகத் தெளிவான வெளிப்பாடாக
விளங்குகின்றன. சச்சின் ஒரு முக்கிய முதலீட்டாளராக எங்களுடன் இணைவது மிகவும் அர்த்தமுள்ளதாகும். பல
தசாப்தங்களாக, அவர் தனது ஒழுக்கம், நேர்மை மற்றும் ஒரு பொதுவான நோக்கத்திற்காக மக்களை ஒன்றிணைக்கும்
திறன் ஆகியவற்றின் மூலம் மில்லியன் கணக்கான இந்தியர்களுக்கு உத்வேகம் அளித்துள்ளார். சுற்றுச்சூழலுக்கு நன்மை
செய்வது அன்றாடப் பழக்கமாக மாறும் ஒரு இயக்கத்தை நாங்கள் இணைந்து ஊக்குவிப்போம் என்று நம்புகிறோம்,"
என்றார்.

